
PER TRAJTIMIN E VECANTE TE STUDENTEVE QE NDJEKIN PROGRAMIN
E INTEGRUAR TE STUDIMIT TE CIKLIT TE DYTE “MJEKESI E
PERGJITHSHME” NE INSTITUCIONET PUBLIKE TE ARSIMIT TE LARTE

Né mbéshtetje té neneve 78 dhe 83 té Kushtetutés, me propozimin e Késhillit t&¢ Ministrave,

KUVENDI
I REPUBLIKES SE SHQIPERISE

VENDOSI:

Neni 1
Objekti

Ky ligj pércakton rregulla té veganta pér trajtimin e studentéve qé ndjekin programin e integruar té
studimit té ciklit t€ dyté “Mjekési e pérgjithshme” né institucionet publike té arsimit té larté sipas
parashikimeve té legjislacionit né fuqi pér arsimin e larté.

Neni 2
Qéllimi

Ky ligj synon sigurimin e burimeve njerézore pér kryerjen e shérbimeve té shéndetit publik né
institucionet shéndetésore né Republikén e Shqipérisé népérmjet pércaktimit té rregullave pér trajtimin
e vecanté té studentéve qé ndjekin programin e integruar t€ studimit té ciklit té dyté “Mjekési e
pérgjithshme” né institucionet publike té arsimit té larté.

Neni 3
Pérkufizime

Né kuptim té kétij ligji, me termat e méposhtém nénkuptojmé:

1. “Trajtimi 1 vecanté” pérfshin punésimin me prioritet t€ studentit qé ndjek programin e integruar
té studimit té ciklit t€ dyté “Mjekési e pérgjithshme” né institucionet publike té arsimit té larté, si dhe
pérfitimin nga programet sociale té strehimit.

2. “Punésim me prioritet” éshté nisma pér t'1 dhéné pérparési punésimit né institucionet e shérbimit
shéndetésor né Republikén e Shqipérisé té studentéve qé diplomohen né kété program studimi dhe
kané nénshkruar marréveshjen sipas pércaktimeve té kétij ligji.

Neni 4
Kategorité pérfituese té trajtimit té veganté

1. Trajtim té veganté pérfiton kandidati qé pranohet né programin e integruar té studimit té ciklit té
dyté “Mjekési e pérgjithshme” né institucionet publike té arsimit té larté kur plotéson kushtet si mé
poshté:

a) plotéson deklaratén pér pérmbushjen e kushteve, parashikuar né shkronjat “b” dhe “c” té pikés 1
té kétij neni, pérpara zhvillimit t€ testimit té detyruar pér pranimin né kété program studimi;

b) nénshkruan marréveshje para regjistrimit té tij si fitues né kété program, e cila lidhet ndérmjet tij,
ministrisé pérgjegjése pér arsimin, ministrisé pérgjegjése pér shéndetésiné dhe institucionit té arsimit té
larté publik pér té punuar né profesionin e mjekut pas pérfundimit té studimeve pér jo mé pak se 5
(pesé) viet né institucionet shéndetésore né Republikén e Shqipérisé;



¢) pranon kalimin zyrtarisht té diplomés pérkatése té arsimit t€ larté nga institucioni publik i arsimit
té larté, ku ka pérfunduar studimet, né institucionin shéndetésor ku punésohet deri né shlyerjen e
detyrimeve pér punésim sipas afatit 5-vjecar, me té drejtén qé pas pérmbushjes sé detyrimit té
punésimit té térheqé diplomén universitare.

2. Trajtim té vecanté pérfiton studenti i vitit té€ dyté deri né vitin e katért akademik kur pranon
pérmbushjen e kushteve si mé poshté:

a) nénshkruan marréveshje para fillimit té vitit akademik pérkatés dhe pér té gjithé periudhén e
kohézgjatjes sé studimeve, e cila lidhet ndérmjet tij, ministrisé pérgjegjése pér arsimin, ministrisé
pérgjegjése pér shéndetésiné dhe institucionit té arsimit té larté publik pér té punuar né profesionin e
mijekut pas pérfundimit té studimeve pér jo mé pak se 3 (tre) vijet né institucionet shéndetésore né
Republikén e Shqipérisé;

b) pranon kalimin zyrtarisht té diplomés pérkatése té arsimit té larté nga institucioni publik i arsimit
té larté, ku ka pérfunduar studimet, né institucionin shéndetésor ku punésohet deri né shlyerjen e
detyrimeve pér punésim sipas afatit 3-vjecar, me té€ drejtén qé pas pérmbushjes sé detyrimit té
punésimit kandidati té térheqé diplomén universitare.

3. Trajtim té veganté pérfiton studenti i vitit t€ pesté ose té gjashté né kété¢ program kur pranon
pérmbushjen e kushteve si mé poshté:

a) nénshkruan marréveshje para fillimit té vitit akademik pérkatés dhe pér t€ gjithé periudhén e
kohézgjatjes sé studimeve, e cila lidhet ndérmjet tij, ministrisé pérgjegjése pér arsimin, ministrisé
pérgjegjése pér shéndetésiné dhe institucionit té arsimit té larté publik pér té punuar né profesionin e
mijekut pas pérfundimit té studimeve pér jo mé pak se 2 (dy) vjet né institucionet shéndetésore né
Republikén e Shqipérisé;

b) pranon kalimin zyrtarisht té diplomés pérkatése té arsimit té larté nga institucioni publik i arsimit
té larté, ku ka pérfunduar studimet, né institucionin shéndetésor ku punésohet deri né shlyerjen e
detyrimeve pér punésim sipas afatit 2-vjecar, me té€ drejtén qé pas pérmbushjes sé detyrimit té
punésimit kandidati té térheqé diplomén universitare.

Neni 5
Pagesa e vlerés sé ploté té kostos sé studimeve

Studenti qé nuk pranon té nénshkruajé marréveshje pér t€ punuar né njé institucion shéndetésor né
Republikén e Shqipérisé, publik ose privat, nga data e lindjes t€ sé drejtés pér punésim me ministriné
pérgjegjése pér arsimin, ministriné pérgjegjése pér shéndetésiné dhe institucionin e arsimit té larté
publik sipas pércaktimeve t€ pikave 2 dhe 3 té nenit 4 té€ kétij ligji, paguan vlerén e ploté té kostos sé
studimeve. Metodologjia pér pércaktimin e kostos sé studimeve pér programin e integruar té studimit
té ciklit t€ dyté “Mjekési e pérgjithshme” né institucionet publike té arsimit té larté dhe ¢do mbéshtetje
tjetér pér studentét e kétij programi studimi pércaktohen me vendim té Késhillit té€ Ministrave.

Neni 6
Punésimi

Studenti qé pérfundon programin e integruar té€ studimit té ciklit té dyté “Mjekési e pérgjithshme”
né institucionet publike té arsimit té larté dhe ka nénshkruar marréveshje sipas pércaktimeve té kétij
ligji, punésohet me prioritet né institucionet shéndetésore nga momenti i lindjes té sé drejtés pér
punésim. Ményra dhe procedura e punésimit me prioritet pércaktohet mé udhézim té pérbashkét té
ministrit pérgjegjés pér arsimin dhe ministrit pérgjegjés pér shéndetésing.

Né rast mospunésimi té tij brenda 1 (nj€) viti kalendarik nga data e lindjes té sé drejtés pér punésim
sipas legjislacionit né fuqi, konsiderohet i pérmbushur detyrimi sipas pércaktimeve té kétij ligji dhe ka té
drejtén té pajiset me diplomén pérkatése universitare.

Nenit 7
Pérfitime nga trajtimi i veganté



Studenti qé ka nénshkruar marréveshje sipas pércaktimeve té kétij ligji, ka pérparési né pérfshirjen
né programet sociale té strehimit.

Masa e subvencionimit té interesave té€ kredisé pér strehim llogaritet si diferencé midis interesit té
dakordésuar me institucionet financiare dhe interesit qé paguan studenti sipas legjislacionit né fuqi pér
strehimin social.

Neni 8
Periudha e studimeve né specializimet afatgjata né¢ mjekési

Né rast t€ ndjekjes sé studimeve né specializimet afatgjata né mjekési né institucionet publike té
arsimit t€ larté, periudha e ndjekjes sé kétyre studimeve konsiderohet si periudhé punésimi né rast se
studentét pérfshihen né kuotat e pambuluara.

Studentét e kuotave t€ mbuluara né specializimet afatgjata né mjekési respektojné detyrimet sipas
marréveshjes pérkatése té nénshkruar me ministriné pérgjegjése pér shéndetésiné dhe periudha e
punésimit né Shqipéri konsiderohet detyrim i pérmbushur.

Neni 9
Dispozité kalimtare

Ky ligj i shtrin efektet né periudhén nga viti akademik 2023-2024 deri né vitin akademik 2027-2028.

Neni 10
Aktet nénligjore

1. Ngarkohet Késhilli 1 Ministrave pér miratimin e aktit nénligjor né zbatim té nenit 5 té kétij ligji
brenda 6 muajve nga hyrja né fuqi e tij.

2. Ngarkohen ministri pérgjegjés pér arsimin dhe ministri pérgjegjés pér shéndetésiné qé brenda 6
muajve nga hyrja né fuqi e kétij ligji t€ nxjerrin udhézimin e pércaktuar né nenin 6 té kétij ligji.

Neni 11
Hyrja né fuqi

Ky ligj hyn né fuqi 15 dité pas botimit né Fletoren Zyrtare.
KRYETARE
Lindita Nikolla

Miratuar né datén 21.7.2023



